
Cyflwyniad

Network Rail sy’n gyfrifol am weithrediad beunyddiol y prif
rwydwaith llinellau rheilffordd ym Mhrydain. Mae hyn yn cynnwys
traciau, systemau signalu, pontydd, twneli, croesfannau gwastad
a thraphontydd y rheilffyrdd.

Rydym ni hefyd yn rhedeg 20 o’r gorsafoedd mwyaf a phrysuraf ym Mhrydain.
Dyma’r gorsafoedd hynny (a elwir ‘gorsafoedd a reolir’):

Birmingham . Caeredin
New Street Bryste Temple Meads Clapham Junction Waverley

Lerpwl

Glasgow Central Guildford Leeds Lime Street

Llundain Cannon Llundain Charing

Street Cross Llundain Euston

Llundain Bridge

Llundain Llundain Liverpool Llundain Paddinaton Llundain St Pancras
King’s Cross Street 9 International

Llundain Victoria Llundain Waterloo Mc.Jncen:non Reading
Piccadilly

Mae Network Rail wedi ymrwymo i roi ei deithwyr yn gyntaf ac yn cydnabod bod ar
raiteithwyr angen cymorth wrth deithio. Ein gweledigaeth yw darparu’r cyfleusterau a
gwasanaeth gorau o’'u math er mwyn rhoi sicrwydd i deithwyr hyn ac anabl y byddant
yn cwblhau eu taith yn ddiogel, gyda chyn lleied o darfu ag sy’n bosibl, ac yn cael
gwasanaeth o ansawdd da.

Mae’r Polisi Teithio Hygyrch hwn yn nodi ein hymrwymiadau i ddarparu gwasanaeth
rhagorol i deithwyr hyn ac anabl sy’n defnyddio’r gorsafoedd a reolwn ac i weithio
gyda chwmniau trén i gynorthwyo a theithiau ymlaen teithwyr.

Gorsafoedd a reolir

O Caeredin Waverley

O Leeds

O Manceinion Piccadilly

O Paddington

- St Pancras
International

- Euston

- King’s Cross

Glasgow Central O———0 - Liverpool Street
= Cannon Street

- Charing Cross

- Waterloo

- Victoria

Lerpwl Lime Street O
- Llundain Bridge

- Clapham
Junction

Birmingham New Street T

Reading O
Bryste Temple Meads O———O

Guildford O

Arweiniadau i orsafoedd Network
Rail i deithwyr hyn ac anabl

Gan fod y cyfleusterau a threfniadau cymorth penodol yn amrywio ym mhob un o’r
gorsafoedd a reolwn, rydym hefyd wedi cynhyrchu Arweiniadau i orsafoedd Network
Rail i deithwyr hyn ac anabl (y cyfeirir atynt trwy gydol y ddogfen hon fel ‘arweiniadau
i orsafoedd’). Mae’r arweiniadau i orsafoedd yn cynnwys gwybodaeth hygyrchedd
allweddol gan gynnwys mynediad heb risiau, toiledau, seddi ac argaeledd staff.

Maent hefyd yn nodi bod cymorth yn cael ei roi ym mhob un o’r gorsafoedd a reolwn.

Mae’r rhain ar gael ar y tudalennau gorsafoedd ar ein gwefan ac ar ffurf brint
yn y gorsafoedd a reolwn.

Ein gorsafoedd - Network Rail

NetworkRail
-

(e,

London Euston

Station E
Guide

Including information for older
and disabled passengers.

Such as
accessible
facilities and
passenger
assistance
services.

Ymrwymiadau i
ddarparu cymorth

%

Trefnu a darparu cymorth ;
Bydd Network Rail yn sicrhau bod cymorth wedi’i drefnu neu heb
ei drefnu ar gael i unrhyw un mae arno angen cymorth oherwydd

anabledd, nam dros dro neu henaint, ym mhob un o’r 20
o orsafoedd a reolwn.

O

Mae cymorth i deithwyr yn y gorsafoedd a reolwn yn cynnwys unrhyw gymorth
mae ei angen ar deithiwr anabl:

é\i’-‘
5 @-

cynnig help llaw i symud cymorth wrth fynd ar cyfarfod a chi wrth ichi
o gwmpas yr orsaf, boed y trén neu oddi arno, ddod oddi ar eich trén
wrth ei chyrraedd neu ac i ddod o hyd i sedd a mynd a chii’ch trén

ei gadael neu symud nesaf neu i’r allanfa
o gwmpas ynddi

]

trefnu ramp i fynd ar eich cario’ch bag(iau)
trén neu oddi arno - hyd at dair eitem yn

unol ag Amodau Teithio’r

Rheilffyrdd Cenedlaethol

O

Mae rampiau sy’n addas i'r diben ar gael yn yr holl orsafoedd a reolwn ac mae ein
staff cymorth i deithwyr yn cael yr hyfforddiant mae ei angen i ddefnyddio’r rampiau
i helpu teithwyr anabl i fynd ar drenau ac oddi arnynt yn ddiogel.

Polisi Teithio Hygyrch | Gwneud y rheilffyrdd yn hygyrch | Helpu teithwyr hyn ac anabl




Mae gennym y rampiau mae eu hangen ar

gyfer y gwahanol fathau o drenau sy’n rhedeg

yn rheolaidd i ac o’n gorsafoedd. Bydd ein staff
yn sicrhau bod y rampiau hyn ar gael i roi cymorth
lle bynnag y bydd ei angen.

Rydym yn cytuno ar drefniadau gyda phob un o’r cwmniau
trén sy’n galw yn y gorsafoedd a reolwn i sicrhau bod teithwyr
mae arnynt angen cymorth yn dal eu cysylltiadau. Bydd ein
staff cymorth i deithwyr hefyd yn helpu pan wneir newidiadau
i blatfformau ar fyr rybudd.

Byddwn yn helpu teithwyr i fynd oddi ar y trén yn eu cyrchfan
mor gyflym ag sy’n bosibl, a chyn pen pum munud mewn
gorsafoedd terfynfa.

Ym mhob un o’r gorsafoedd a reolir gan
Network Rail, mae safle tacsis ar y stryd sy’n
darparu tacsis hygyrch i deithwyr rheilffordd
a’r cyhoedd yn gyffredinol.

Mae’r rhan fwyaf o’r safleoedd tacsis hyn yn cael eu rheoli
gan awdurdodau lleol neu, yn achos ein gorsafoedd
yn Llundain, gan Transport for London.

Yng ngorsafoedd Birmingham New Street, Bryste Temple
Meads a Manceinion Piccadilly, mae’r safleoedd tacsis
yn cael eu rheoli gan APCOA Parking ar ran Network Rail.

Yn yr holl orsafoedd a reolwn, waeth pwy sy’n rheoli’r
safleoedd tacsis, maent yn cael eu gwasanaethu gan
gerbydau hacni, a elwir hefyd ‘cabiau duon’. Mae’r rhain yn
hygyrch i gadeiriau olwyn ac mae dolenni sain ac intercoms
wedi’u gosod ar rai o’r cabiau mwyaf newydd

i ddefnyddwyr cymhorthion clyw.

Gellir gweld mwy o wybodaeth am y safle tacsis ym mhob
gorsaf (fel y lleoliad) yn ein harweiniadau i orsafoedd,
neu ar ein gwefan Ein gorsafoedd - Network Rail.

Rydym ni’n darparu gwybodaeth am hygyrchedd
ein gorsafoedd, lleoliad cyfnewidfeydd a mannau
mynediad penodol i deithwyr anabl ar wefan
Ymholiadau’r Rheilffyrdd Cenedlaethol (National
Rail Enquiries), yn ogystal ag ar ein gwefan ni ac
yn ein harweiniadau i orsafoedd. Gallwch hefyd
gael y wybodaeth hon oddi wrth y cwmni trén
rydych chi’n teithio gydag ef.

Ym mhob un o’r gorsafoedd a reolwn mae gennym bob amser
o leiaf un aelod o’n staff sydd wedi’i hyfforddi i sicrhau bod

y wybodaeth am hygyrchedd yn gyfredol. Caiff y gwaith hwn
ei wneud bob wythnos, a hefyd cyn pen 24 awr ar 6l inni gael
gwybod am unrhyw gyfyngiadau tymor byr sy’n effeithio ar
hygyrchedd. Mae hyn yn cynnwys unrhyw gyfyngiadau ffisegol
ar yr orsaf, gwaith dros dro sy’n effeithio ar hygyrchedd, neu’r
ffaith nad oes modd defnyddio cyfleusterau fel lifftiau, grisiau
symudol neu doiledau.

O

Trefnu cymorth

Mae’r diwydiant rheilffyrdd yn gweithredu system i drefnu cymorth a elwir Passenger
Assist. Gall teithwyr gysylltu G gwasanaeth Passenger Assist 24 awr y dydd ar
radffon 0800 0223720. Gellir trefnu cymorth hyd at 10pm ar y noson cyn teithio
a bydd yn cael ei ddarparu @ 6 awr o rybudd ar gyfer taith ar yr un diwrnod, gan
ostwng i 2 awr o 1 Ebrill 2022 ymlaen.

Gellir gweld rhagor o wybodaeth yn ein harweiniadau i orsafoedd neu ar y tudalennau
gorsafoedd ar ein gwefan. Ein gorsafoedd - Network Rail.

Gallwch hefyd drefnu cymorth a chael mwy o wybodaeth oddi wrth y cwmni
trén rydych yn teithio gydag ef — gallwch weld yr holl fanylion cyswlit ar dudalen
Teithio @ Chymorth y Rheilffyrdd Cenedlaethol Ymholiadau’r Rheilffyrdd
Cenedlaethol - Teithio & Chymorth.

Os caiff cymorth ei drefnu ar gyfer taith sy’n dechrau, yn gorffen neu’n cysylltu mewn
unrhyw orsaf a reolir gan Network Rail, bydd ein cyflogeion hyfforddedig yn gweithio
gyda gweithwyr y cwmni trén i ddarparu cymorth ar unrhyw adeg mae trenau’n
rhedeg yn yr orsaf. Mae pob un o orsafoedd Network Rail yn ymgysylltu’n rheolaidd
gyda chwmniau trén i gytuno a monitro’r gweithdrefnau ar gyfer darparu cymorth
yn y gorsafoedd a reolwn.

Rydym ni wedi sefydlu grwp llywio gorsafoedd a reolir, ac rydym yn datblygu cyfres
o ddangosyddion perfformiad allweddol cenedlaethol i lywio’r gwaith ymgysylltu

a chwmniau trén a gwella trefniadau lle bo angen. Mae hyn yn cynnwys sicrhau
bod digon o amser i deithwyr wneud cysylltiadau a darparu cymorth pan gaiff
platfformau trenau eu newid ar fyr rybudd, yn enwedig mewn gorsafoedd mwy.
Mae’r trefniadau penodol yn amrywio yn 6l yr orsaf, felly mae ein harweiniadau

i orsafoedd yn nodi rolau a chyfrifoldebau gweithwyr cwmniau trén a gweithwyr
Network Rail ym mhob gorsaf.

Mae Network Rail wedi ymrwymo i wella dibynadwyedd y gwasanaeth Passenger
Assist ac un o’r ffyrdd rydym ni’n gwneud hyn yw trwy weithio gyda’r Rail Delivery
Group i ddatblygu ap newydd Passenger Assist i ffonau clyfar.

Ap dyfeisiau symudol a rhyngwyneb gwe yw hwn, sydd &’r nod o roi mwy o reolaeth
i deithwyr dros eu taith o’r dechrau i'r diwedd a’i gwneud yn haws gweld beth yw
statws eu taith. Mae cynrychiolydd o Network Rail yn aelod o grwp llywio datblygu
ap Passenger Assist.

O’r blaen, nid oes un weithdrefn wedi bod i'r diwydiant i gyfleu gwybodaeth am
gymorth rhwng yr orsaf lle mae’r teithiwr yn mynd ar y trén a’r orsaf lle mae’n
mynd oddi arno. Gan fod y gorsafoedd a reolwn mewn lleoedd ar draws Prydain
a’n bod ni’'n gweithio gyda nifer o gwmniau trén, mae gennym drefniadau lleol
gyda chwmniau trén ym mhob un o’r gorsafoedd a reolwn.

Yn unol a@ Chanllawiau Polisi Teithio @ Chymorth y Swyddfa Rheilffyrdd a Ffyrdd,
erbyn hyn mae un protocol trosglwyddo yn cael ei roi ar waith ar draws y rhwydwaith
rheilffyrdd, gan sicrhau bod y wybodaeth iawn yn cael ei chyfleu o’r orsaf lle mae’r
teithiwr yn mynd ar y trén i'r orsaf lle mae’n mynd oddi arno, a fydd yn rhoi hyder

i deithwyr y byddant yn cael y cymorth mae ei angen ar bob cam o’u taith.

Rydym wedi ymrwymo i ddilyn y protocol trosglwyddo lle bo’n berthnasol,
ac rydym wedi bod yn gweithio gyda’n partneriaid i dreialu’r protocol hwn
cyn y lansiad ffurfiol.

Yn ychwanegol at y protocol, mae gofyniad i bob gorsaf fod & rhif ffon cymorth
i deithwyr gyda chyflogeion sy’n gyfrifol am ateb galwadau oddi wrth staff

y rheilffyrdd a gweithredu arnynt. Mae Network Rail yn darparu rhif ffén
penodedig cymorth i deithwyr ar gyfer staff y rheilffyrdd yn yr holl orsafoedd

a reolwn ac mae gennym aelod o’n staff ym mhob un o’r gorsafoedd hynny
sydd hefyd yn gyfrifol am ateb y galwadau oddi wrth gydweithwyr.

Cymorth heb ei drefnu

Gwyddom nad yw’n bosibl cynllunio’ch taith ymlaen llaw bob amser. Gall teithwyr
sydd heb drefnu cymorth ofyn am gymorth wrth gyrraedd yr orsaf. Gelwir hyn
weithiau “Troi i fyny a Mynd'.

Rydym ni'n gweithio gyda chwmniau trén yn y gorsafoedd a reolwn i wneud popeth
a allwn i roi cymorth mewn modd amserol. Efallai y bydd rhaid aros tra byddwn
yn ei drefnu, ond ein polisi yw sicrhau y bydd yn digwydd.

Mae gan yr holl orsafoedd a reolir staff 24 awr y dydd a all ddarparu cymorth

yn ystod yr oriau mae trenau’n rhedeg, ond efallai na fydd digon o staff ar gael
bob amser i ddarparu cymorth ar unwaith os nad yw wedi’i drefnu. Mae manylion
ble i fynd yn yr orsaf i gael cymorth yn cael eu rhoi yn ein harweiniadau i orsafoedd
ac ar y tudalennau gorsafoedd ar ein gwefan. Ein gorsafoedd - Network Rail.

Troi i fyny a Mynd

Darparu gwybodaeth

Dogfennau’r Polisi Teithio
Hygyrch gan gynnwys
fformatau hygyrch eraill

Mae’r Polisi Teithio Hygyrch hwn a’n harweiniadau i orsafoedd yn cael
eu cyhoeddi ar wefan Network Rail mewn fformatau hygyrch fel y gellir
eu gweld ar ddyfeisiau symudol a chan ddefnyddio darllenwyr sgrin neu

fathau eraill o feddalwedd hygyrchedd.

Mae’r arweiniad i'r orsaf ar gael mewn raciau taflenni sy’n hygyrch i ddefnyddwyr
cadeiriau olwyn wrth y Man Gwybodaeth mewn unrhyw orsaf a reolir gan Network
Rail, neu wrth ofyn i staff yr orsaf ac mewn swyddfeydd tocynnau yn ein gorsafoedd.

Byddwn yn cynnwys arwyddion ar uchderau darllen priodol i’r holl deithwyr yn nodi
ble y gallant ddod o hyd i fwy o wybodaeth am ein Polisi Teithio Hygyrch.

Gall teithwyr ofyn am y Polisi Teithio Hygyrch hwn neu unrhyw un o’r arweiniadau
i orsafoedd Network Rail mewn fformatau eraill fel print bras neu sain, os nad yw’r
fersiwn arall a ddarperir ar ein gwefan yn diwallu eu hanghenion. Pan gaiff unrhyw
gais ei gyflwyno, byddwn yn gweithredu arno cyn pen saith diwrnod gwaith.

Mae rhagor o fanylion am sut i gysylltu @ ni ar gael ar dudalen olaf y polisi hwn
neu gallwch Gysylltu a ni - Network Rail.

O

Fformatau eraill safonol

Mae’r Polisi Teithio Hygyrch hwn ar gael yn y fformatau canlynol
fel mater o drefn ar ein gwefan:

Fformat dogfen Word Fformat PDF

Fersiwn Hawdd Ei Deall Ffeil sain —= MP4

Print bras Cymraeg

Opsiwn fideo Iaith Arwyddion Prydain.

Os oes arnoch angen gwybodaeth mewn fformat gwahanol arall fel braille,
cysylltwch & ni — nodir sut i wneud hyn ar dudalen olaf y polisi hwn neu gallwch

Gysylltu a ni - Network Rail.

Gwybodaeth am deithiau i deithwyr
(ar lein, mewn gorsafoedd)

Gwybodaeth am hygyrchedd
gorsafoedd

Mae gwybodaeth fanwl am orsafoedd

ar gael ar wefan Ymholiadau’r Rheilffyrdd
Cenedlaethol, yn ein harweiniadau

i orsafoedd ac ar y tudalennau
gorsafoedd ar ein gwefan.

Mae arweiniadau Network Rail i orsafoedd yn rhoi gwybodaeth fanwl am hygyrchedd
y gorsafoedd a reolwn. Bydd yr arweiniadau ar gael mewn fformat print ac ar lein,

a bydd unrhyw newidiadau yn cael eu hysbysu i’r staff er mwyn iddynt fod a’r
wybodaeth fwyaf diweddar i’'w rhoi i deithwyr os gofynnant amdani.

Rydym wedi ymrwymo i ddilyn system dosbarthiad heb risiau y diwydiant fel y’i
hesbonnir yng nghanllawiau Polisi Teithio Hygyrch y Swyddfa Rheilffyrdd a Ffyrdd.
Rhoddir manylion am fynediad heb risiau ar gyfer pob un o’n gorsafoedd yn ein
harweiniadau i orsafoedd. Mae ein harweiniadau i orsafoedd hefyd yn esbonio’r
llwybrau heb risiau a ddangosir ar fapiau gorsafoedd.

Mae gan y staff yn y mannau gwybodaeth yn ein gorsafoedd wybodaeth fanwl am
yr holl orsafoedd ar y rhwydwaith os oes ar deithiwr angen gwybod am hygyrchedd
gorsafoedd eraill ar ei daith.

Gallant eich helpu i drefnu cymorth yn yr orsaf os oes angen.

Gellir gweld lleoliad yr holl fannau gwybodaeth yn ein gorsafoedd ar ein gwefan ar ein
tudalennau gorsafoedd, neu yn ein harweiniadau i orsafoedd.

Gallwch gael gwybod mwy am ein mannau gwybodaeth, sut olwg sydd arnynt a ble
i ddod o hyd iddynt yn ein harweiniadau i orsafoedd.

Os bydd unrhyw leihad dros dro yn y lefel hygyrchedd yn unrhyw un o’n gorsafoedd,
byddwn yn diweddaru gwefan Ymholiadau'r Rheilffyrdd Cenedlaethol cyn gynted
ag sy’n bosibl, a heb fod yn hwyrach na 24 awr ar 6l cael gwybod.

Ymadawiadau a chyraeddiadau trenau

Mae’r holl orsafoedd a reolwn yn darparu gwybodaeth am ymadawiadau
a chyraeddiadau trenau yn weledol ac yn glywedol yn y prif gyntedd
ac ar y platfformau.

Hefyd mae gennym sgriniau wrth fynedfeydd y rhan fwyaf o’r prif orsafoedd
yn dangos gwybodaeth am ymadawiadau.

Os oes arnoch angen gwybodaeth am gyraeddiadau ac ymadawiadau,
gall y staff yn ein gorsafoedd helpu hefyd.

Os yw platfform yn cael ei newid ar y funud olaf, bydd ein staff yn chwilio
am unrhyw un mae arno angen cymorth i fynd i’r platfform newydd.

Gallwch gael gwybod mwy am y staff yn ein gorsafoedd a sut i'w hadnabod
yn ein harweiniadau i orsafoedd.

Cysylltiadau a chanfod ffordd

Mae arwyddion clir i’n holl orsafoedd yn yr ardal leol. Mae pob un
o’r gorsafoedd a reolwn yn ymgysylltu’n rheolaidd ag awdurdodau
lleol lle bo angen er mwyn sicrhau bod arwyddion yn gyfredol,

er enghraifft unrhyw newidiadau i fynedfeydd gorsafoedd
oherwydd gwaith peirianyddol yn yr orsaf neu’r cyffiniau.

Gellir gweld mwy o wybodaeth am hyn yn ein harweiniadau i orsafoedd.

Gallwch gael gwybodaeth am eich taith i gyd ac argaeledd trafnidiaeth ymlaen
sy’'n hygyrch trwy:

gysylltu @’r cwmni gofyn mewn man ar y tudalennau yn ein harweiniadau
trén rydych chi’n gwybodaeth yn gorsafoedd ar i orsafoedd, sydd ar
teithio gydag ef yr orsaf ein gwefan gael yn ein
gorsafoedd ac
ar ein gwefan

Oedi a tharfu

Gall oedi i drenau fod yn anghyfleus iawn, a gwyddom fod angen i’r wybodaeth a
roddwn helpu teithwyr i gyrraedd lle mae angen iddynt fynd, yn ddiogel ac yn gyflym.

Os yw teithwyr wedi trefnu cymorth, bydd y cwmni trén mae’r teithiwr yn teithio
gydag ef yn cysylltu & theithwyr i roi gwybod am unrhyw darfu neu oedi sylweddol
a ddisgwylir ar y daith sydd wedi’i threfnu.

Pan fo rhywbeth yn digwydd, rydym ni’n gweithio gyda chwmniau trén i gyfleu
gwybodaeth teithio hanfodol i deithwyr yn y gorsafoedd.

Os disgwylir oedi, mae’r gorsafoedd a reolwn yn rhoi cyngor ar unwaith i deithwyr

yn yr orsaf, gan gynnwys trwy gyhoeddiadau gweledol a chlywedol yn yr orsaf,
gwefan Ymholiadau’r Rheilffyrdd Cenedlaethol, criwiau trenau a thimau gwasanaeth
cwsmeriaid cwmniau trén.

Os yw’r digwyddiad yn debygol o gael effaith ddifrifol ar deithwyr, wedyn rydym
ni’n cyfleu ein neges graidd, gan dynnu sylw at dri darn pwysig o wybodaeth:

Y broblem
manylion y digwyddiad neu’r broblem gyda’r seilwaith.

Yr effaith
yr effaith ar drenau a chynlluniau wrth gefn.

Y cyngor
llwybrau eraill neu opsiynau o ran trafnidiaeth arall.

Ein nod yw adolygu’r neges hon bob 20 munud.

Os yw teithwyr sydd angen cymorth yn
cyrraedd un o’r gorsafoedd a reolwn yn
ystod cyfnodau pan fo tarfu, dylent fynd
i’rman cyfarfod cymorth i deithwyr os
yw’n ddiogel gwneud hynny neu ddod

o hyd i aelod o’r staff i helpu.

Bydd ein staff yn cymryd yr amser i
sicrhau eu bod yn esbonio’n glir beth sy’'n
digwydd ac, os oes angen, i roi cymorth

i adael yr orsaf a defnyddio trafnidiaeth
hygyrch ymlaen sydd wedi’i drefnu gan

y cwmni trén perthnasol.

Byddwn yn gwneud popeth posibl i
sicrhau y gall teithwyr barhau &’u taith
ac na chant eu gadael yn yr orsaf.

Mae’r holl staff rheng flaen yn ein
gorsafoedd wedi cael hyfforddiant
penodol ar wasanaeth cynhwysol,
gan gynnwys hyfforddiant cydraddoldeb

anabledd, sy’n helpu i’'w galluogi
i gyfathrebu gyda phob teithiwr
unigol yn y ffordd sydd orau gan
y teithiwr.

Mannau gwybodaeth, mannau
cymorth a chanolfannau cyswllt

Mae’r mannau gwybodaeth yn ein gorsafoedd yn y prif gyntedd bob
amser. Nodir union leoliad ein mannau gwybodaeth ar y tudalennau
gorsafoedd ar ein gwefan ar gyfer pob gorsaf.

O

Yn y gorsafoedd mae arwyddion clir atynt ac maent ar agor ac wedi’u staffio
ar yr un adegau a’r swyddfeydd tocynnau.

Gall mannau gwybodaeth helpu gyda’r wybodaeth mae arnoch ei hangen
ar gyfer eich taith, gan gynnwys:

arweiniad gorsaf Network Rail gwybodaeth am gyfleusterau
O trenau o’r orsaf a thrafnidiaeth

y Polisi Teithio Hygyrch hwn hygyrch ymlaen

amserlenni a diweddariadau

cyfredol am wasanaethau gwybodaeth am drefniadau

gyda Passenger Assist a
gwybodaeth am gysylltiadau chyfarwyddiadau i’r man cyfarfod
a hygyrchedd gorsafoedd eraill cymorth i deithwyr os oes angen
ar y rhwydwaith (mae lleoliadau’r mannau cyfarfod
cymorth i deithwyr ar gael yn
arweiniadau Network Rail

i orsafoedd).

Gallwch hefyd ofyn am wybodaeth am ein gorsafoedd trwy gysylltu & ni. Nodir ffyrdd
o gysylltu & ni ar dudalen olaf y polisi hwn neu gallwch Gysylltu é ni - Network Rail.

O

Ein gwefan
www.networkrail.co.uk

Mae Network Rail yn rhoi gwybodaeth fanwl am ein gorsafoedd, gan
gynnwys gwybodaeth am hygyrchedd, ar ein tudalennau gorsafoedd:

O

e Unrhyw wybodaeth frys neu bwysig e Gwybodaeth am fynd i ac o’r orsaf,
i deithwyr er enghraifft mewn car neu dacsi
neu ar feic, trén a bws

www.networkrail.co.uk/communities/passengers/our-stations/

Ar gyfer pob gorsaf, rhoddir y wybodaeth ganlynol:

Delweddau i ddangos sut olwg sydd
ar yr orsaf Cyfleusterau fel toiledau a newid
cewynnau babanod, cawodydd,
peiriannau arian parod, ffonau,
Dolenni i docynnau a gwybodaeth eiddo coll, gadael bagiau, troliau
am deithio

Oriau agor yr orsaf

Parcio wrth yr orsaf.

Gwybodaeth gyswlit ar gyfer
ymholiadau am yr orsaf

Gwybodaeth am yr Heddlu
Trafnidiaeth Prydeinig yn yr orsaf

O

Mae gan bob gorsaf adran ychwanegol ar hygyrchedd, sy’n cynnwys gwybodaeth fel:

Gwybodaeth i
Gwybodaeth am Hygyrchedd y . L deithwyr G nam ar eu
fynediad heb risiau swyddfa docynnau Lleoliad dolenni sain golwg, fel argaeledd
paneli botymog

Hygyrchedd wrth
fynd i ac o’r orsaf,
gan gynnwys
mannau gollwng
teithwyr.

Sut i ofyn Lleoliad Argaeledd
am gymorth toiledau hygyrch cadeiriau olwyn

Hygyrchedd y wefan

Mae Network Rail wedi ymrwymo i ddarparu
gwefan sy’n hygyrch i’r gynulleidfa ehangaf
posibl. Rydym ni’n gweithio i wella hygyrchedd
a defnyddioldeb ein gwefan ac wrth wneud
hynny yn dilyn llawer o’r safonau a chanllawiau
sydd ar gael gyda’r uchelgais o sicrhau

y gall cynifer o bobl ag sy’n bosibl

ddefnyddio ein gwefan.

Er enghraifft, mae hynny’n golygu y dylech allu:
newid lliwiau, lefelau cyferbyniad a ffontiau
chwyddo i mewn hyd at 300 % heb i’r testun fynd oddi ar y sgrin
llywio’r rhan fwyaf o’r wefan gan ddefnyddio meddalwedd adnabod llais

gwrando ar y rhan fwyaf o’r wefan gan ddefnyddio darllenydd sgrin (gan gynnwys
y fersiynau mwyaf diweddar o JAWS, NVDA a VoiceOver).

Rydym ni’n gwirio tudalennau gwe yn rheolaidd, pan gaiff tudalennau sy’n bodoli
eisoes eu diweddaru a phan gaiff tudalennau newydd eu cyhoeddi, er mwyn sicrhau

eu bod yn bodloni gofynion hygyrchedd.

Fel rhan o welliannau sydd wedi’u cynllunio ar gyfer y dyfodol, mae Network Rail
wedi ymrwymo i weithio tuag at Ganllawiau Hygyrchedd Cynnwys Gwe’r World
Wide Web Consortium lle bo’n rhesymol ymarferol gwneud hynny, ac mae

ein gwefan yn cydymffurfio’n rhannol a safon AA eisoes.

Fodd bynnag, rydym ni bob amser yn awyddus i seilio’r hyn rydym ni’n ei wneud ac
unrhyw welliannau rydym ni’'n eu gwneud ar adborth uniongyrchol oddi wrth deithwyr,
felly os dewch o hyd i unrhyw broblemau neu os ydych chi’n meddwl nad ydym ni’n
bodloni gofynion y rheoliadau hygyrchedd, mae croeso ichi gysylltu a ni.

Nodir ffyrdd o gysylltu @ ni ar dudalen olaf y polisi hwn neu gallwch gysylltu @ ni yma.

Mae’r tudalennau gorsafoedd a reolir ar ein gwefan yn cynnwys dolen uniongyrchol
i drefnu cymorth i deithwyr. Bydd hon yn mynd & chi i wefan Passenger Assist nad
yw’n cael ei rhedeg gan Network Rail.

Tocynnau a phrisiau

Nid yw Network Rail yn gwerthu tocynnau
trén, ond rydym ni’'n gweithio gyda’r
cwmniau trén sy’n galw yn y gorsafoedd
a reolwn i ddarparu peiriannau tocynnau
awtomatig lle gall deiliaid Cardiau Person
Anabl a’u cymdeithion brynu tocynnau

ar gyfradd ostyngol. Fel arfer mae staff Ny
cwmniau trén yn bresennol wrth y H.!.!_!_!_!_L!_!_LIIl
rhwystrau tocynnau, ond os nad yw’r I!i!“!‘!'!'!'!'!‘!‘%
rhwystrau wedi’u staffio byddant bob b """"I|
amser wedi’u cloi ar agor. i

Oedi, tarfu ac argyfyngau

Mae gan yr holl orsafoedd a reolwn fynediad heb risiau, a gellir gweld
manylion y llwybrau heb risiau yn ein gorsafoedd ar y tudalennau
gorsafoedd ar ein gwefan neu gallwch gysylltu @ ni yma.

O

Os bydd teithwyr yn canfod problem wrth ddefnyddio un o’n gorsafoedd,

fel cyfleusterau nad ydynt yn gweithio, gallant roi gwybod i'n staff yn yr orsaf
neu gysylltu @ ni. Nodir ffyrdd o gysylltu a ni ar dudalen olaf y polisi hwn neu
gallwch gysylltu @ ni yma.

Os bydd cyfleusterau byth yn methu yn unrhyw un o’r gorsafoedd a reolwn, mae gennym
amserau ymateb mwyaf y cytunwyd arnynt ar gyfer atgyweiriadau. Os yw methiant
cyfleusterau yn golygu bod y lefel hygyrchedd mewn gorsaf yn is na’r hyn a ddarperir

fel arfer, ac na allwn ddarparu cymorth ar gyfer eich taith, byddwn yn gweithio gyda
chwmniau trén i sicrhau y gallwch deithio mewn ffordd arall. Fel arfer gallai hyn gynnwys
darparu trafnidiaeth o fath arall fel tacsi, neu gallwn gytuno ar wasanaeth arall y gallwch
deithio arno gyda’r un tocyn.

Mae gan bob un o’r gorsafoedd a reolwn drefniadau unigol gyda chwmniau trén i wneud
yn siwr y gall teithwyr gyflawni eu taith, hyd yn oed pan fo tarfu heb rybudd ymlaen llaw;
ein polisi yw sicrhau y bydd hyn yn digwydd.

Mae gan bob un o’n gorsafoedd drefniadau ar waith ar gyfer amrywiaeth o argyfyngau.
Mae'r trefniadau hyn bob amser yn cynnwys protocolau penodol ar gyfer darparu
cymorth i deithwyr os bydd argyfwng. Lle bo modd, dylai teithwyr anabl sydd eisoes

yn yr orsaf gysylltu ag aelod o’r staff.

Os hoffech gael mwy o wybodaeth am y trefniadau penodol ar gyfer gorsaf cyn
ichi gychwyn ar eich taith gallwch gysylltu a ni. Nodir ffyrdd o gysylltu a ni ar
dudalen olaf y polisi hwn neu gallwch gysylltu @ ni yma.

Gwaith peirianyddol a gwelliannau
i orsafoedd wedi’u cynllunio E
®

Mae unrhyw waith peirianyddol neu welliannau yn
ein gorsafoedd wedi’u cynllunio yn destun Asesiadau
o’r Effaith ar Amrywiaeth sy’n cael eu cynhyrchu gan
y tim prosiect sy’n cyflawni’r gwaith.

Mae’r broses Asesiadau o’r Effaith ar Amrywiaeth yn helpu i roi hyder inni fod unrhyw
effeithiau negyddol posibl o’r gwaith hwn wedi cael eu nodi a bod mesurau lliniaru’n
cael eu rhoi ar waith lle bo modd. Mae hyn yn rhan o’r broses Dylunio Cynhwysol ac
o ddangos ein bod yn cyflawni ein Dyletswydd Cydraddoldeb y Sector Cyhoeddus.

Gall Asesiadau o’r Effaith ar Amrywiaeth gael eu hadolygu gan Banel Hygyrchedd
yr Amgylchedd Adeiledig er mwyn sicrhau y caiff digon o gyfleusterau amnewid
eu darparu lle bo angen.

Mae Panel Hygyrchedd yr Amgylchedd Adeiledig yn banel annibynnol o arbenigwyr
sy’n gweithio gyda ni i helpu i gynllunio mannau a lleoedd cynhwysol a hygyrch.

Mae’r panel yn cynnwys teithwyr anabl sy’n darparu gwybodaeth a phrofiad byw
mewn perthynas @ gwahanol rwystrau i fynediad. Mae’r Panel yn helpu i wneud

yn siwr bod ein gwaith adeiladu mawr, dyluniadau gorsafoedd ac amwynderau
eraill ar draws y rhwydwaith yn hygyrch ac mor gynhwysol ag sy’n bosibl.

Mae ein gwefan yn rhoi rhagor o wybodaeth am y panel. Panel Hygyrchedd
yr Amgylchedd Adeiledig — Network Rail.

Cyfleusterau mewn
gorsafoedds

Gadael bagiau

Gellir cael manylion cyfleusterau gadael bagiau ym mhob gorsaf a’u lleoliadau

ar wefan Ymholiadau’r Rheilffyrdd Cenedlaethol ac yn yr arweiniadau i orsafoedd.
Lle cant eu darparu, mae’r cyfleusterau gadael bagiau ar gael i bob teithiwr. Bydd
cyflogeion ar gael i’ch helpu i ddefnyddio unrhyw gyfleuster gadael bagiau a bydd
pob bag yn cael ei sgrinio am resymau diogelwch cyn cael ei roi mewn cwpwrdd clo.

Toiledau

Mae gan yr holl orsafoedd a reolwn doiledau, gan gynnwys toiledau hygyrch.
Mae gan rai gyfleusterau Changing Places. Trowch at ein harweiniadau i orsafoedd
i weld lleoliad toiledau yn yr orsaf a’r cyfleusterau sydd ar gael.

Parcio, gan gynnwys
deiliaid Bathodynnau Glas

Oherwydd eu lleoliadau yng nghanol
dinasoedd, nid oes meysydd parcio gan
bob un o’r gorsafoedd a reolwn. Gallwch
weld rhagor o fanylion ynghylch hyn ar
y tudalennau gorsafoedd ar ein gwefan,
ac yn yr arweiniadau i orsafoedd.

Lle darperir meysydd parcio gorsafoedd,
rydym wedi rhagnodi nifer briodol o
leoedd i ddeiliaid bathodynnau pobl
anabl yn unol a safonau dylunio’r

Adran Drafnidiaeth ar gyfer gorsafoedd
rheilffordd hygyrch, y Cod Ymarfer a’r
Fanyleb Dechnegol Ryngweithredadwyedd
ar gyfer Pobl ag Anawsterau Symud.
Rydym ni’n adolygu nifer y mannau
parcio i bobl anabl yn y gorsafoedd

a reolwn yn rheolaidd.

Yn rhai o’n gorsafoedd, gellir bwcio
lle parcio hyd at ddeuddeg mis
ymlaen llaw, gan gynnwys i ddeiliaid
Bathodynnau Glas i bobl anabl.

I gael mwy o wybodaeth ewch i
stationparking.apcoa.com/.

Mae meysydd parcio gorsafoedd Network
Rail yn cael eu rheoli gan ein gweithredwr
meysydd parcio APCOA. Cafodd APCOA
ei ddewis trwy broses dendro gystadleuol
ac mae’n rheoli pob elfen o’n hystéd
meysydd parcio gan gynnwys rheoli
asedau, bwcio lle, Hysbysiadau Taliadau
Cosb a gorfodi, diogelwch a chasglu
refeniw. Mae’r gwaith rheoli hwn yn
cynnwys camddefnyddio mannau
dynodedig i ddeiliaid Bathodynnau

Glas ac unrhyw gamau gorfodi, neu’r
manylion am ddirwyon parcio.

o

=

Gallwch gael gwybodaeth fanwl am feysydd parcio
ein gorsafoedd oddi wrth APCOA trwy fynd i’'w wefan
ddynodedig ar gyfer parcio wrth orsafoedd ar
stationparking.apcoa.com/ neu drwy anfon neges

e-bost at: Contact.us@apcoa.com.

Ffon: 01895 272500
Post: APCOA Parking, PO Box 1010, Uxbridge, UB8

Cyfleusterau manwerthu a chyfleusterau a ddarperir
gan drydydd partion

e Rydym ni’n briffio cyflogeion trydydd partion a manwerthu sy’n gweithio yn 'y
gorsafoedd a reolir gan Network Rail ar ein Polisi Teithio Hygyrch fel rhan o raglen
sefydlu ehangach. Rydym ni hefyd yn annog y trydydd partion hyn i ddarparu
hyfforddiant manwl ar wasanaeth cynhwysol i’'w cyflogeion hwythau.

Mae gennym hefyd adolygiadau safonol wedi’'u cynnwys yn ein proses cydsyniad
landlord i’r holl ddarparwyr manwerthu yn y gorsafoedd a reolwn. Bydd y rheolwr
gorsaf, peiriannydd adeilad, swyddog tan a syrféwr cyfleusterau perthnasol yn
adolygu’r cynllun a man manwerthu ac yn ystyried pob lefel o gydymffurfiaeth
er diogelwch a diogeledd yr holl deithwyr. Mae hyn yn cynnwys darparu
cyfleusterau hygyrch.

Lle mae cyfleusterau manwerthu ac arlwyo yn ein gorsafoedd, byddwn yn
gweithio gyda’r manwerthwyr i ystyried anghenion yr holl gwsmeriaid
wrth iddynt gynllunio eu patrymau mewnol.

Cyfleusterau amnewid

Mae unrhyw waith peirianyddol wedi’i

a
gynllunio yn ein gorsafoedd yn destun '
Asesiadau o’r Effaith ar Amrywiaeth '
ac mae’n bosibl y caiff ei adolygu gan

Banel Hygyrchedd yr Amgylchedd
Adeiledig er mwyn sicrhau y caiff
digon o gyfleusterau amnewid eu
darparu lle bo angen.

Mynedfeydd gorsafoedd

Byddwn bob amser yn ceisio osgoi cau mynedfeydd neu gatiau gorsafoedd yn barhaol
lle bydd hyn yn arwain at leihad mewn hygyrchedd i deithwyr anabl o ran unrhyw un o
blatfformau neu gyfleusterau’r orsaf.

Os nad oes modd osgoi hyn, byddwn yn ymgynghori &'r Adran Drafnidiaeth, Transport
Focus a London TravelWatch a, lle bo’n briodol, grwpiau mynediad lleol. Cyn inni
wneud unrhyw newidiadau, mae arnom angen cymeradwyaeth gan yr Adran
Drafnidiaeth, neu Transport Scotland yn yr Alban.

Pan fo angen inni gyfyngu ar fannau mynediad gorsafoedd, neu eu cau dros dro,
byddwn yn ystyried anghenion pobl anabl a lle bynnag y bo modd yn darparu
llwybrau hygyrch eraill i mewn i’r orsaf.

Byddwn yn diweddaru’r wybodaeth am yr orsaf ar wefan Ymholiadau’r Rheilffyrdd
Cenedlaethol gyda gwybodaeth am hygyrchedd ac yn cynnig cymorth o fath arall lle
bo ei angen.

Yn ystod gwaith adeiladu yn ein gorsafoedd, byddwn yn cymryd camau i warchod
diogelwch ein teithwyr trwy ddefnyddio streipiau rhybuddio, goleuadau ychwanegol
a rhwystrau priodol.

Gwneud iawn

Ein nod yw i deithwyr gael y profiad gorau posibl yn ein gorsafoedd
rheilffordd.

Os yw cymorth wedi cael ei drefnu ond heb gael ei ddarparu gan y gweithredwr,
gall teithwyr gyflwyno hawliad am iawn i weithredwr y trén yr oeddent yn teithio arno,
neu i fod i deithio arno, pan ddigwyddodd y methiant.

Byddwn yn darparu unrhyw wybodaeth mae ei hangen i helpu gweithredwyr i
ymchwilio i hawliad teithiwr am iawn ar gyfer methiant i ddarparu cymorth i deithwyr.

Gall teithwyr hefyd gyflwyno cwynion am elfennau eraill o’r gwasanaeth neu’r
cyfleusterau yn y gorsafoedd a reolwn, nad ydynt yn gysylltiedig @ methiant i
ddarparu cymorth i deithwyr, gan ddefnyddio’r wybodaeth yn yr adran ‘Cysylltu
a ni’ ar ddiwedd y ddogfen hon yma.

Mae ein gweithdrefn trin cwynion yn rhoi mwy o fanylion ynghylch yr hyn y gallwch
ei ddisgwyl oddi wrthym ni.

Gallwch ddod o hyd i hon yma Gweithdrefn Trin Cwynion Network Rail.

Mae Network Rail yn aelod o gynllun yr Ombwdsmon Rheilffyrdd sy’n golygu bod
gan deithwyr hawl i gysylltu &r Ombwdsmon os nad ydynt yn fodlon ar ein hymateb,
a byddwn yn cydymffurfio &@’i benderfyniadau.

Strategaeth
a rheoli

Mae Network Rail yn gwreiddio darparu gwasanaethau i deithwyr anabl
yn y busnes trwy brosesau Dylunio Cynhwysol a chydymffurfiaeth a
deddfwriaeth ar yr amgylchedd adeiledig.

O

Mae gwaith yn cael ei ddatblygu i wreiddio’r

gwasanaethau hyn yn ddyfnach trwy gynhyrchu
Safon Beirianyddol i Network Rail sy’n gwneud ‘

Asesiadau o’r Effaith ar Amrywiaeth yn ofynnol A
ac, yn amodol ar feini prawf penodol, adolygu

gan Banel Hygyrchedd yr Amgylchedd Adeiledig,

gan gynnwys ar gyfer prosiectau yn y gorsafoedd

a reolwn. Mae gan rai gorsafoedd a reolir grwpiau

teithwyr anabil lleol i ganolbwyntio ar elfennau

gwasanaeth yn y gorsafoedd.

Bydd safon Network Rail yn sicrhau bod Dylunio Cynhwysol yn rhan annatod o’r broses
cynllunio o’r dyluniad cysyniadol ymlaen. Yn cyd-fynd @ hyn bydd eDdysqu Hyfforddiant
ar Asesiadau o’r Effaith ar Amrywiaeth, sydd ar gael i holl gyflogeion Network Rail

ac sy’n adeiladu ar wybodaeth sy’n bodoli eisoes am Ddeddf Cydraddoldeb 2010

a chymhwysedd wrth ddarparu gwasanaethau a chyfleusterau cynhwysol

y diwydiant i deithwyr anabl.

Rydym hefyd wedi sefydlu gweithgor Polisi Teithio Hygyrch mewnol sydd wedi
ymrwymo i ysgogi gwelliant parhaus. Bydd y gweithgor yn ymgynghori @ Phanel
Hygyrchedd yr Amgylchedd Adeiledig ar ddiweddariadau arwyddocaol i'n polisi.

Strategaeth

Mae Network Rail wrthi’n creu sefydliad sy’n canolbwyntio mwy ar

y cwsmer ac a ysgogir gan wasanaeth, sy’n rhoi teithwyr yn gyntaf.
Byddwn yn darparu system trafnidiaeth gyhoeddus hygyrch, sy’n rhoi
i bobl anabl gyfle cyfartal i deithio. Ar draws y gorsafoedd a reolwn,
mae Network Rail yn ystyried materion sy’n ymwneud G hygyrchedd
ac yn cynllunio sut yr ydym yn diwallu anghenion pobl anabl.

O

Er mwyn sicrhau parhad, nod Network
Rail fydd safoni’r cyfleusterau a’r
amgylchedd a gynigiwn yn ein holl
orsafoedd. Bydd ein Grwp Llywio
Gorsafoedd a Reolir hefyd yn ceisio
canfod arferion gorau o ran darparu
gwasanaethau ac yn rhoi’r rhain ar
waith yn ein holl orsafoedd.

a

Mae gennym berthnasoedd gweithio agos gyda’r cwmniau trén sy’n rhedeg
gwasanaethau trén o’r gorsafoedd a reolwn. A ninnau’n rheolwr y gorsafoedd,
rydym ni’n cydgysylltu trefniadau rheoli yn y gorsafoedd i gwmniau trén, gan
gynnwys cynorthwyo teithwyr anabl.

Mae Network Rail wedi arwain astudiaeth draws-ddiwydiant ‘rheilffyrdd i bawb’
sy’n asesu’r rhwystrau i ddefnyddio rheilffyrdd ledled Prydain ac yn nodi theméu
i lywio’r gwaith o ddatblygu gwelliannau yn y dyfodol.

Bydd adroddiad yn nodi’r canfyddiadau ledled y diwydiant, a bydd yn cyfrannu
at waith pellach Network Rail i ddatblygu strategaeth ar gyfer hygyrchedd a
chynhwysiant ledled y rhwydwaith.

Mae gennym weithgor Polisi Teithio Hygyrch i nodi a rhoi ar waith welliannau i
ddibynadwyedd y cymorth a’r ddarpariaeth gwybodaeth yn y gorsafoedd a reolwn.

Trefniadau rheoli

J

Gan Gyfarwyddwr Cludo Nwyddau a Phrofiad Teithwyr Cenedlaethol
Network Rail mae’r atebolrwydd cyffredinol am Bolisi Teithio Hygyrch
Network Rail, ac mae’n adolygu ein perfformiad yn erbyn hwnnw

yn rheolaidd.

O

Mae’r Grwp Llywio Gorsafoedd a Reolir yn cynnwys rheolwyr gorsafoedd o bob rhan o’r
rhwydwaith ac yn cyfarfod yn rheolaidd trwy gydol y flwyddyn. Trwy’r fforwm hwn y
caiff rheolwyr gorsafoedd eu hysbysu am eu rhwymedigaethau a’u cyfrifoldebau o dan
y Polisi Teithio Hygyrch hwn, ac y rhoddir gwybod am ddatrysiadau a gwelliannau.

Bydd gweithgor y Polisi Teithio Hygyrch yn gweithio ar draws gorsafoedd i gynorthwyo
a gweithredu prosesau a chyfrifoldebau yn y gorsafoedd a reolwn a nodi ac ysgogi
gwelliant parhaus. Bydd y gweithgor hefyd yn cynorthwyo ag ymgyrch cyfathrebu
fewnol ac allanol i godi ymwybyddiaeth ehangach o’r polisi hwn.

Monitro a
gwerthuso

Y

Mae’r ffordd y darparwn wasanaethau a chyfleusterau i deithwyr
anabl yn cael ei monitro a’i gwerthuso’n barhaus er mwyn sicrhau
ein bod yn bodloni’r safonau a nodir ac yn cyflawni ein hymrwymiad

i welliant cyson.

O

Dyma’r dulliau a ddefnyddiwn:

e Rydym ni’'n cyflawni ymarfer
cwsmer cudd bob deufis ym mhob
un o’r gorsafoedd a reolwn. Mae’r
archwiliadau hyn yn monitro ac yn
asesu ein gwasanaeth cwsmeriaid ac
amgylchedd a chyfleusterau’r orsaf.

Mae gweithgor y Polisi Teithio
Hygyrch wrthi’n datblygu trefniadau
adrodd a monitro i fesur ein
llwyddiant ar draws pob agwedd ar y
Polisi Teithio Hygyrch, gan gynnwys
dangosyddion perfformiad allweddol
o ran pa mor llwyddiannus mae
timau’r gorsafoedd a reolwn yn
darparu cymorth i deithwyr.

Mae’r diwydiant yn cynnal arolwg
blynyddol o foddhad teithwyr yn'y
gorsafoedd a reolwn. Mae hwn yn
gofyn i fwy na 5,000 o gwsmeriaid
roi adborth ar faterion sy’n cynnwys
argaeledd staff a chyfleusterau

i deithwyr, a’r ffordd y darparwn
wybodaeth. Rydym wedi olrhain a
monitro perfformiad y gorsafoedd a
reolwn gyda’r arolwg hwn ers 2001.

Rydym ni’n annog teithwyr i roi
adborth ar eu profiad personol o’'n
cyfleusterau a lefelau gwasanaeth

yn ein gorsafoedd, ac yn monitro a
gwerthuso’r cwynion a gawn ynghylch
y ffordd y darperir cymorth i deithwyr
neu gyfleusterau yn y gorsafoedd

a reolwn.

Mae’n bwysig inni gydnabod gwasanaeth
da a hefyd darparu ffordd effeithiol o roi
gwybod am unrhyw broblemau a’u datrys
cyn gynted ag sy’n bosibl.

Gellir gweld manylion llawn y ffyrdd
y gall ein cwsmeriaid gysylltu a ni
yn yr adran ‘cysylltu G ni’ yny
ddogfen hon yma.

Gwelliannau i fynediad

Mae Network Rail yn gyfrifol am 20 o orsafoedd a reolir, ac rydym ni’n cyflawni
cynlluniau yn barhaus i wella mynediad yn y gorsafoedd hyn.

Rydym yn cymeradwyo ac yn mabwysiadu’r safonau a chanllawiau yng Nghod
Ymarfer yr Adran Drafnidiaeth ‘Design Standards for Accessible Railway Stations’
(y Cod) a safonau technegol rheilffyrdd y Deyrnas Unedig, a elwir National
Technical Specification Notices (NTSNs), a’n nod yn wir yw rhagori ar y rhain.

Ein nod fydd bodloni’r holl ofynion perthnasol yn y Cod a’r NTSNs ar gyfer cyfleusterau
newydd, wedi’'u hadnewyddu neu wedi’'u gwella yn ein gorsafoedd. Lle nad yw hyn

yn bosibl, byddwn yn chwilio am opsiynau eraill cyn gynted ag sy’n bosibl. Dim ond

ar 6l rhoi cynnig ar yr holl opsiynau eraill y byddwn yn gwneud cais am oddefeb ac

yn ystyried dewisiadau eraill sy’n addas.

Mae’r tudalennau gorsafoedd a reolir ar ein gwefan yn rhoi manylion unrhyw
brosiectau sydd yn yr arfaeth ac sy’n mynd rhagddynt i wella hygyrchedd.

O

Gweithio gyda
theithwyr anabl,
cymunedau lleol

ac awdurdodau lleol

I'n helpu i ystyried amrywiaeth fawr o faterion yn ymwneud a
hygyrchedd yn nyluniadau a chyfleusterau’r gorsafoedd a reolwn,
mae Network Rail wedi sefydlu Panel Hygyrchedd yr Amgylchedd
Adeiledig sy’n cynorthwyo Network Rail i nodi a gweithredu
gwelliannau ar gyfer teithwyr anabl sy’n defnyddio ein gorsafoedd.
Mae aelodau’r Panel yn rhoi cyngor technegol a chyngor ar sail
profiad ar y gwaith o ddylunio a rheoli cynigion a chynlluniau
amgylchedd adeiledig Network Rail.

O

Bydd cyhoeddi’r Polisi Teithio Hygyrch hwn yn cael ei gefnogi gan ymgyrch ar draws yr
holl orsafoedd a reolwn gan gynnwys posteri, argaeledd ein harweiniadau i orsafoedd
ac ar sgriniau yn ein gorsafoedd i godi ymwybyddiaeth o gymorth i deithwyr.

Byddwn yn adrodd i'r Swyddfa Rheilffyrdd a Ffyrdd bob blwyddyn ar y gweithgarwch
sydd wedi’i gyflawni gyda Phanel Hygyrchedd yr Amgylchedd Adeiledig ac unrhyw
waith perthnasol arall gyda grwpiau pobl anabl a chymunedau lleol. Byddwn yn
cytuno ar y ffurf a’r cynnwys gyda’r Swyddfa Rheilffyrdd a Ffyrdd fel rhan o’n
trefniadau adrodd rheolaidd.

O

Hyfforddiant i’r staff

Yn Network Rail, mae nifer o ffyrdd mae ein cyflogeion yn cael eu
hyfforddi ym maes ymwybyddiaeth o anabledd a chydraddoldeb.

O

Mae’n ofynnol i bob un o’n 44,000 o gyflogeion gyflawni eDdysgu ym maes amrywiaeth
a chynhwysiant (ein hyfforddiant Mae Pawb yn Bwysig), sy’n cynnwys ymwybyddiaeth

o anabledd. I'n rheolwyr a’n harweinwyr, mae gennym hyfforddiant ‘Arweinyddiaeth
Gynhwysol’ yn yr ystafell ddosbarth a rhagor o eDdysgu Mae Pawb yn Bwysig i reolwyr,
sy’'n cynnwys ymwybyddiaeth o anabledd yn ogystal @ nodweddion gwarchodedig eraill.
Mae hyn yn ein helpu i sicrhau bod ein penderfyniadau yn ystyried arferion gorau o ran
hygyrchedd a chynhwysiant.

Bydd holl gyflogeion newydd Network Rail sy’n ymdrin a theithwyr mewn gorsafoedd
yn dilyn hyfforddiant ar wasanaeth cwsmeriaid cynhwysol a gyd-ddarperir gan
hyfforddwyr anabl mewn ystafell ddosbarth. Yn ystod cyfnod Covid19, byddwn yn
darparu hyn mewn ystafell ddosbarth rithwir. Mae’r hyfforddiant hwn yn pwysleisio trin
pawb fel unigolyn, a chyfathrebu gyda phobl yn y ffordd fwyaf priodol i gael gwybod
beth yw eu hanghenion penodol.

Mae ein cyflogeion sy’n ymdrin & theithwyr ac sy’n cynnig cymorth wastad wedi

cael hyfforddiant ar sut i ddefnyddio offer fel rampiau, cadeiriau olwyn a dolenni
sain. Mae’r hyfforddiant hwn wedi cael ei gynllunio i gynnwys pob un o’r naw deilliant
dysgu fel sy’n ofynnol yn y canllawiau Polisi Teithio Hygyrch ac erbyn 31 Gorffennaf
2021 bydd ein holl staff sy’n ymdrin & theithwyr wedi cyflawni’r deilliannau hyn.

Ar hyn o bryd rydym ni’n cynllunio ac yn darparu hyfforddiant newydd a fydd yn sicrhau
bod yr holl gyflogeion sy’n ymdrin & theithwyr yn cael rhagor o hyfforddiant diweddaru
ym maes ymwybyddiaeth o anabledd bob dwy flynedd, o leiaf, eto fel sy’n ofynnol

yn y canllawiau Polisi Teithio Hygyrch.

Mae cynnwys eDdysgu gorfodol newydd
ym maes ymwybyddiaeth o anabledd

i'r cyflogeion nad ydynt yn ymdrin a
chwsmeriaid; bydd hwn yn ategu ein
hyfforddiant Mae Pawb yn Bwysig a’'n
hyfforddiant Arweinyddiaeth Gynhwysol.
Dechreuodd yr hyfforddiant newydd

hwn fod ar gael i gyflogeion ym mis

Gorffennaf 2021.

Rydym wedi ymrwymo i ddarparu fersiwn gryno o’n hyfforddiant ymwybyddiaeth
o anabledd trwy eDdysgu i unrhyw staff asiantaeth sydd gennym yn gweithio
yn ein gorsafoedd mewn swyddi ymdrin & theithwyr.

O ran hygyrchedd a dylunio cynhwysol, mae Network Rail wedi cyflwyno eDdysgu
ers 2020 ym maes Asesiadau o’r Effaith ar Amrywiaeth. Mae hwn wedi cael ei
gynllunio i'r gweithwyr hynny sy’n gwneud penderfyniadau am y cyfleusterau

a gynigiwn i deithwyr ledled y rhwydwaith, gan gynnwys hygyrchedd yn'y
gorsafoedd a reolwn.

Rydym ni’n briffio cyflogeion manwerthu ar ein Polisi Teithio Hygyrch fel rhan
o raglen sefydlu ehangach.

Rydym ni wedi adrodd i'r Swyddfa Rheilffyrdd a Ffyrdd ar gynnydd ein hyfforddiant
i staff, fel rhan o’r gofynion ar gyfer y Polisi Teithio Hygyrch hwn.

Cysylltu a Network Rail

Mae nifer o ffyrdd y gallwch gysylltu a ni:

Os oes gennych bryder neu gwestiwn, ffoniwch ein llinell gymorth 24 awr,
03457 11 41 41
Ar agor 24 awr y dydd, 365 diwrnod y flwyddyn.

Codir tal am alwadau ar y gyfradd safonol

Sgwrsio ag aelod o’n tim cymorth trwy ein gwefan.
Mae cymorth trwy sgwrs ar gael o ddydd Llun i ddydd
Sul: 07.00 am - 07.00 pm

Sgwrsio byw ag aelod o’n tim cymorth.

Defnyddio ein ffurflen gyswlit ar-lein.

Ysgrifennu atom ni
Network Rail: 1 Eversholt Street, London, NW1 2DN

Typetalk yw’r gwasanaeth cenedlaethol cyfleu testun
dros y ffon i bobl sydd ag anawsterau cyfathrebu.

I ddefnyddio Typetalk deialwch 18001
ac wedyn 03457 11 41 41.

Gyda chwynion am un o’r gorsafoedd a reolwn,
gallwch ddefnyddio ein ffurflen ar-lein cwyno am orsaf
a gallwch ddarllen ein Gweithdrefn Trin Cwynion.

https://communications-crm.custhelp.com/app/chat/chat_launch/session/L3RpbWUvMTYxMjM5ODg0Ny9nZW4vMTYxMjM5ODg0Ny9zaWQvZlVJaENQRFBYbHpXTWloYUc3dGR4cXBDcTMlN0V0amV3YlFnR0ZzM2NHX0I3Y3cyS3Y5ak5qUnJCck53RzNSWHR1eThYd3clN0VjX3pWYTgxTmsxOWdKSm9NU3lYcHc2TmladU9VaEt2bVBRSTlxY2J0SnYwWWhmeUlFdyUyMSUyMQ%3D%3D
https://communications-crm.custhelp.com/
https://communications-crm.custhelp.com/app/stationcomplaint
https://www.networkrail.co.uk/wp-content/uploads/2019/08/Network-Rail-Complaints-Handling-Procedure.pdf

NetworkRail

Fformatau eraill safonol
Mae’r Polisi Teithio Hygyrch hwn ar gael yn y fformatau canlynol
fel mater o drefn ar ein gwefan:

Fformat dogfen Word Fformat PDF

Fersiwn Hawdd Ei Deall Ffeil sain — MP4

Print bras Cymraeg

Opsiwn fideo Iaith

Braille Arwyddion Prydain.

Os oes arnoch angen gwybodaeth mewn fformat gwahanol arall fel braille,
cysylltwch & ni — nodir sut i wneud hyn ar dudalen olaf y polisi hwn neu gallwch
Gysylltu @ ni - Network Rail.



https://www.networkrail.co.uk/communities/contact-us/

